
GOUVÈNÈ CUOMO ANONSE MEZI ANTITEWORIS POU KORE SEKIRITE AK SITIYASYON PREPARASYON 

NEW YORK 

 

Akò ak lidè lejislatif pou ogmante pèsonèl sekirite  

 

Demach sa fèt apre rankont Onivo de Eta ak Otorite New Jersey ak Federal pou ogmante sekirite ak 

koperasyon rejyonal 

 

Gouvènè Andrew M. Cuomo jodi a te rankontre ak kèk lidè lejislatif pou anonse yon ogmantasyon 

kowòdone nan pèsonèl sekirite ak polisye sou sit transpò piblik nan rejyon Vil New York. Anons sa fèt ak 

yon pil ak pakèt prekosyon, lè n konsidere ogmantasyon vizib aktivite teworis aletranje. Ijans prekosyon 

jounen jodi a baze tou sou sitiyasyon Vil New York ki rete yon gwo sib pou teworis paske li se youn nan 

premye destinasyon pou vwayajè, epi tou premye sant pou biznis ak komès nan rejyon an.  

 

Nan kad efò sa, Gouvènè Cuomo ap mande alatèt Division of Military and Naval Affairs, New York State 

Police, Metropolitan Transportation Authority ak Port Authority New York ak New Jersey pou yo 

ogmante sekirite nan sit transpò piblik tankou LaGuardia Airport, John F. Kennedy International Airport, 

Penn Station, Grand Central Terminal, ak estasyon sou Metro-North Railroad ak Long Island Rail Road. 

 

“Nan zafè sekirite piblik, responsablite nou nan gouvènman se pou n pare, pou nou prepare epi prevwa 

alavans sitiyasyon ki pi mal la -- se egzakteman sa n ap fè jodi a,” te deklare Gouvènè Cuomo. “Si se vre 

nou pa resevwa ankenn menas serye, men Vil New York se yon senbòl tolerans ak rezistans 

entènasyonal, epi konsa rete youn nan premye sib pou teworis. Ak sa nan lespri nou epi lè n konsidere 

ogmantasyon aktivite teworis nan peyi etranje, n ap ogmante mezi sekirite nan tout nivo nan sit vwayaj 

piblik nan rejyon an. Moun New York dwe konnen sekirite piblik se pi gwo priyorite nou, epi nou pral fè 

sa n konnen pou nou ka bay kominote nou yo sekirite.” 

 

Kolidè Majorite Sena a, Dean Skelos, te di konsa, “Menas teworis kap ogmante nan peyi etranje mete 

New York nan yon pi gwo sitiyasyon posiblite atak epi mande pou nou fè plis efò nou pou pwoteje 

sitwayen nou yo. Seyans enfòmasyon jodi a te enpòtan pou konprann etap otorite sekirite enteryè onivo 



 

Haitian Creole 

federal, eta ak lokal ap franchi pou yo garanti nou genyen yon plan solid, kowòdone pou pwoteje 

sekirite tout Nouyòkè.” 

 

Kolidè Majorite Sena a, Jeff Klein, te di konsa, “Pandan menas laterè ogmante aletranje, nou pa dwe 

janm bliye pou n toujou pwoteje Nouyòkè. Gouvènè Cuomo, mwen menm ak lidè kòlèg mwen yo nan 

eta a pral garanti tou se la ki gen plis sekirite. Pou rezon sa, envestisman pi entelijan Eta a ap fè pou 

kounye a se nan mezi sekirite anplis ki pral kenbe nou sou pinga n toutan.” 

 

Prezidan Asanble Sheldon Silver te di konsa, “Onon kominote Anba Manhattan mwen an, kote World 

Trade Center a twouve l, mwen vle felisite Gouvènè Cuomo poutèt li lanse yon revizyon pwosedi sekirite 

atravè rejyon metwopoliten sa. Nouyòkè konnen depi lontan bèl vil entènasyonal sa se yon gwo sib pou 

gwoup teworis. Atak 9/11 lan te bannou nou leson ki fè nou mal sou nesesite pou nou rete vijilan. Li te 

bannou leson tou sou nesesite pou gen kominikasyon ak kowoperasyon ant ajans polisye, antite sekirite 

nasyonal, ak sekouris nou yo. Onon Asanble a, nou pare epi nou gen volonte pou nou fè tout bagay pou 

ede nan ranpli misyon sa.” 

 

Depi kòmansman semèn sa, Port Authority redepwaye resous PAPD ak K-9 nan lokal li yo tankou fouy ak 

fouy deyò ak anndan tren atravè rezo PATH. Authority a ogmante tou prezans PAPD nan ayewopò JFK ak 

LaGuardia san bliye kowòdinasyon sere ak EI Al nan JFK, epi ogmante kouvèti PAPD nan pon ak tinèl 

ajans nan, World Trade Center, Tèminal Bis Port authority ak pò yo. 

 

MTA ap fonksyone tou nan yon pi wo nivo alèt, atravè redpwaman resous ki la deja ak kouvèti pandan 

plis èdtan, ak yon atansyon prensipal sou Pens Station ak Grand Central Terminal. Sa vle di yon 

ogmantasyon nan prezans polis MTA alafwa sou tren ak nan estasyon, ansanm ak ogmantasyon fouy sak 

ak patwouy K-9.  

Gad Nasyonal New York la pral ogmante kantite Sòlda ak Avyatè ki afekte nan Joint Task Force Empire 

Shield, fòs sekirite Gad Nasyonal la kap fonksyone nan Vil New York. Manm Fòs task la travay chak jou ak 

Depatman Polis MTA a, Depatman Polis Port Authority, Amtrak Police ak Depatman Polis Vil New York 

pou bay sekirite nan sant transpò Vil New York. Sòlda ak Avyatè ki nan pòs nan sant transpò sa yo bay 

ajans polisye onivo federal, eta ak lokal yon je anplis sou teren an. 

 

Anons jodi a vini nan moman Depatman Sekirite Enteryè ak Sèvis Ijans New York ak Polis Eta New York 

ap mennen yon revizyon pwosedi sekirite ki genyen pou kounye a. Revizyon sa fè pati yon efò tèt kole ak 

otorite New Jersey ak federal pou ogmante kowoperasyon ak preparasyon fas ak ogmantasyon aktivite 

teworis ak tansyon ant Peyi Etazini ak rezo teworis entènasyonal.  

